
Quo fera mors, fera sors vocat hos, equaliter ibunt.
Sunt humus et limus vir, femina, summus et imus,
Servus liberque, vetulus juvenisque puerque.

Hoc sumus, hoc erimus, et eramus, et hoc bene scimus:
Nam quod erat primus, erit omnis homo, quia limus.
Hoc sunt, illud erunt, illud quandoque fuerunt,

Qui modo sunt vel erunt, ve‘i qui nunc usque fuerunt.
Fluxa, caduca, levis, carnis substancia quevis
Crescens decrescit, quoniam crescendo senescit.
Nagcimur ut simus, sumus ut pereamus, et imus
Illuc unde sumus, quia terram terra subimus.
Terra sumus, terram colimus, terrena propago,
Instabiles, fragiles, mortales, mortis ymago.

Nudi nos homines de terra venimus omnes,

Nudi venimus hue, nudi transibimus illuc.

Huc nichil adtulimus, nichil hinc abducere quimus:
Nil abducemus, nisi si bene quid faciemus.

Res et opes tales, tante, tam perpetuales,

Nunquam perdentur, quia nos in morte sequentur.
Sanctorum merita non aufert mors neque vita,
Non rapiunt fures, non possunt rodere mures.
Ergo vacate boni non carni, sed rationi,

Ut bona parcetis, que qualia quanta valetis.

Talem thesaurum super argentum, super aurum
Querite querendum, querentibus inveniendum.

Me scio non facere, quod vos presumo docere,

Me scio tardare, qui vos facio properare.

Tardus currentes, decrescens proficientes,

Sanctos pollutus, magnos impello minutus.

Mundos inmundus, pudibundos inpudibundus,
Cultos incultus, prudentes instruo stultus.

Eger sanatos, tenebrosus clarificatos,

Claudus vadentes, cecus produco videntes.

Lapsus constantes, dormitans evigilantes,

Durus conpunctos, solus considero cunctos.

Ad patriam designo viam, duco doceoque,

Nec vado quia sponte cado, jaceo pereoque.
Factor opus, famulum dominus salvet pereuntem,
Pastor ovem, genitor sobolem revocet fugientem.

O deus, o domine, sine principio, sine fine,

Fac miserans hominem peccatis ponere finem.

22 Quos fera fors. fera mors M. 23 Est M. 24 in M. corr,

zu et liber. 29 Flura V. 31 sumus — sumus fehlt V. 37 attu-
limus V. 38 fehlt M. 42 nec possunt M. 44 parcetis beide, in
V. spiter veréindert zu paretis, was nicht in den Vers passt. 49 cres-
centes V. 57 und 58 fehlen V.

